
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TISA 
 

Kikao cha Kumi na Moja    –   Tarehe  21 Februari, 2018. 
Kikao Kitaanza Saa 3.00 (Tatu) Asubuhi 

na Dua itasomwa. 
 
      

I. TAARIFA YA SPIKA: 
 
 

II. HATI ZA KUWASILISHA MEZANI: 
 
 
Mwenyekiti wa Kamati ya Ardhi na Mawasiliano: 

 
Hotuba ya kuwasilisha Ripoti ya Kamati ya Ardhi na Mawasiliano ya 
mwaka 2017/2018.  
 
 

III. MASWALI: 
 

Wizara ya Fedha: 
 

32. MHESHIMIWA. SIMAI MOH’D SAID (Jimbo la 
Tunguu) - Atamuuliza Mheshimiwa Waziri wa Fedha: 

 
Ni kiasi gani cha fedha SMZ imekopa Chinese Exim 
Bank kwa ujenzi wa Terminal na Airport ya Zanzibar 
na ni lini Serikali itaanza kulipa huo mkopo na kwa 
utaratibu upi na kwa kiasi gani kwa mwaka. 

Wizara ya Ardhi, Maji, Nishati na Mazingira: 
 

19. MHESHIMIWA SULEIMAN SARAHANI SAID (Jimbo 
la Chake Chake) - Atamuuliza Mheshimiwa Waziri wa 
Ardhi, Maji, Nishati na Mazingira: 

 
Zipo kauli za kuwa Zanzibar ina uhaba wa chemchem 
zenye kutoa kiwango kikubwa cha maji, na pia 
kuongezeka kwa wakulima wa kilimo cha umwagiliaji 
maji. Lakini Zanzibar imejaaliwa kuwa na mvua 
kubwa zinazosababisha mafuriko na maafa lakini maji 
hayo tumeshindwa kuyahifadhi ili kutusaidia katika 
maeneo ambayo maji yanahitajika kwa wingi. 

 
(a) Je, Serikali haioni sasa umefikia muda 

muafaka wa kuweza kuyatafutia ufumbuzi wa 
kuyahifadhi maji hayo ili yasipotee kwa muda 
mchache kwa kuyaongoza na kuyapeleka 
baharini ili kuepuka maafa na mafuriko. 

 
(b)  Je, Serikali ina mpango gani wa muda mrefu 

wa kutafuta vyanzo vya kuyahifadhi maji hayo 
kwa muda mrefu kutokana na ukosefu wa maji 
tulionao. 

 
(c) Je, Serikali imeangaliaje maziwa,  mashimo ya 

maji na mito iliyojifukia ili kuifukua kuweza 
kuhifadhi maji kama zamani ili maji hayo 
yaweze kukaa katika ardhi na maeneo ambayo 
yatahifadhiwa. 

 
 
 

30. MHESHIMIWA SIMAI MOH’D SAID (Jimbo la 
Tunguu) - Atamuuliza Mheshimiwa Waziri wa Ardhi, 
Maji, Nishati na Mazingira: 

  
Katika kuanzisha mfumo wa BPS (Bulk Procurement 
System) ulisababisha matatizo ya kukosekana 
huduma ya nishati (Petrol na Diesel) na kupelekea 
kukosekana kwa huduma hizo katika vituo mbali 
mbali.  

 
(a) Je, ni hasara gani Serikali imepata katika 

kipindi hicho katika kukuza uchumi. 

(b) Ni kiasi gani cha fedha kimekosekana au 
kimepotea katika makusanyo ya kodi na katika 
huduma. 

 
 

Wizara ya Kazi, Uwezeshaji, Wazee, Vijana, Wanawake na 
Watoto: 

 
40. MHESHIMIWA OMAR SEIF ABEID (Jimbo la Konde) 

 - Atamuuliza Mheshimiwa Waziri wa Kazi, 
Uwezeshaji, Wazee, Vijana, Wanawake na Watoto: 

 
Kwa kuwa kuanzia kipindi cha Julai, 2016/2017 jumla 
ya kesi 51 za matunzo ya watoto ziliripotiwa 
sambamba na kesi 42 za mivutano ya malezi, ambao 
uhalisia wake ni mkubwa zaidi kuliko ilivyoripotiwa.  
Na kwa kuwa kesi hizo zinawagusa zaidi wanawake 
kutokana na kuvunjika kwa ndoa na wasichana wengi 
hupata ujauzito nje ya ndoa na badala yake mzigo wa 
ulezi unaachiwa familia ya mwanamke. 

 
(a) Je, Serikali ina mpango gani wa kupambana 

na tatizo la wasichana kupata ujauzito nje ya 
ndoa. 

 
(b) Je, Wizara inachukua hatua gani za kisheria 

kupambana na watu wanaowapa ujauzito 
wanawake na kuwatelekeza na kuongeza 
mzigo wa malezi kwa familia ya mwanamke. 

 
 
 

Wizara ya Habari, Utalii, Utamaduni na Michezo: 
 

46. MHESHIMIWA OMAR SEIF ABEID (Jimbo la Konde)  
-  Atamuuliza Mheshimiwa Waziri wa Habari, Utalii, 
Utamaduni na Michezo: 

 
Kwa kuwa viongozi wetu wa Kitaifa nchini akiwemo 
Rais wa Jamhuri ya Muungano wa Tanzania 
wamekuwa wakikemea sana kuporomoka kwa 
maadili,kutokana na athari za utandawazi zilizoenea 
duniani na wazee kukosa  muda wa malezi ya watoto 
wao majumbani. 

(a) Je, ni kwa kiasi gani kwa sasa Wizara 
imejipanga kuhakikisha kwamba inaweka 
sheria kali kwa mtu yeyote atakaevunja maadili 
yetu ya Kizanzibari. 

 
(b) Je, kwa upande wa watalii na wageni ambao ni 

moja ya biashara yetu, kuna mpango gani wa 
kuwataka wavae mavazi ya kujistiri wakati 
wakiwa kwenye matembezi humu mjini. 

 
(c) Je, kwa kazi zilizofanywa na zinazofanywa na 

wasanii wetu, kuna utaratibu gani wa kuzichuja 
na kuziondoa katika masoko na kuwasihi 
wasanii wetu kufanya kazi zao ambazo 
zinafuata maadili ya Kizanzibari. 

 
 
 

IV. HOJA ZA KAMATI: 
 
Mwenyekiti wa Kamati ya Ardhi na Mawasiliano: 
 
Ripoti ya Kamati ya Ardhi na Mawasiliano ya mwaka 2017/2018.  
 
 
 
 

Zanzibar,                   (Raya Issa Msellem) 
21  Februari, 2018.                  KATIBU WA BARAZA. 
 


